
ABSTRAK 

Tujuan utama penyelidikan ini dijalankan ialah untuk mengkaji punca kekangan 
penguasaan ilmu tarannum dan kekangan pengajaran dan pembelajaran dalam 
kelas serta membina cadangan ke atas pembangunan diri murid dan guru. Kajian 
lebih berfokus terhadap objektif dan menjawab persoalan kajian dan tujuan kajian. 
Di sebalik memaparkan kelemahan pelajar-pelajar menguasai ilmu bertarannum, 
pengkaji mula melaksanakan kajian ini berbentuk tinjauan (survey) terhadap 
beberapa buah sekolah Menengah, khususnya SMK Agama Miri. Pada asasnya, 
pemilihan sekolah sebagai sampel kajian dilakukan dengan menggunakan kaedah 
kualitatif dan kuantitatif. Pengkaji telah memilih sebuah sekolah menengah di Miri 
sebagai sampel kajian. Lima instrumen kajian yang digunakan dalam kajian 
pemerhatian/observation ujian tilawah al-Quran di peringkat daerah Miri, 
pemerhatian pengajaran guru, protokol temu bual pelajar dan guru, menyemak 
dokumen serta soal selidik. Pengkaji menyediakan borang temu bual dan soal 
selidik untuk pengumpulan data dan analisis dapatan kajian daripada sampel 
seramai 30 orang murid dan 8 orang tenaga pengajar dalam kajian ini. Dalam 
kajian ini, penyelidik berlandaskan kepada falsafah paradigma interpretif, telah 
memilih pendekatan kualitatif dan kuantitataif seterusnya menjalankan kajian 
sebagai metodologi. Prosedur pengumpulan data, memilih peserta menggunakan 
kaedah persampelan bertujuan, menentukan tempat kajian, melaksanakan kajian 
awal dan menentukan kesahan dan kebolehpercayaan turut dibincangkan. Analisis 
pengkaji telah mendapati faktor-faktor kekangan penguasaan ilmu tarannum 
terbahagi kepada dua faktor utama iaitu faktor pengajaran dan pembelajaran dan 
satu lagi faktor aplikasi lagu (cara bacaan yang tidak bersistematik). Pengkaji juga 
memberi perkongsian maklumat serta cadangan yang boleh dimanfaatkan bersama 
oleh pihak PPD, JPN dan KPM seandainya relevan untuk dilaksanakan. Mereka yang 
diamanahkan perlu menyemak semula kurikulum tarannum yang sedia ada bagi 
menerokai kelemahan-kelemahan yang sedia ada untuk melaksanakan 
penambahbaikan dalam aspek pelaksanaan kurikulum tarannum di semua sekolah 
bagi mencapai objektif dan matlamat kecemerlangan pelajar dalam semua aspek. 

ABSTRACT 

ACQUISITION OF TARANNUM AMONG SCHOOL STUDENTS IN MIRI 
SARAWAK 

The primary objective of conducting this study is to investigate the factors that 

affect the mastery of tarannum discipline as well as its teaching and learning 

method in class. This study also aims to suggest ways to improve the personal 

development of the teachers and students of Miri district The research is conducted 

in one of secondary schools in Miri. Purposive sampling method is adapted for data 

sampling and a total of 30 students and 8 teachers have been the respondents for 

this research. Data is collected through observation of classroom sessions/ 

interview with the students and teachers/ and literature revie� as well as survey 

and questionnaire distributions. The data collected is further analyzed through an 

interpretive approach and qualitative and quantitative method. Early findings 

suggest that there are two primary factors affecting the mastery of tarannum 

discipline which are the current teaching and learning approach adapte� and the 

unsystematic application of tones in recitation amongst students. Detailed 

explanation regarding the research methodology and design will be provided in the 

next chapters of this research paper. The research findings are shared with PPD 

(District Education DepartmentJ JPNS (Sarawak State Education Department) and 

KPM (Ministry Of Education Malaysia) along with recommendations for future 

improvements. This should be the catalyst for future improvements and 

restructuring processes of the learning curriculum by the responsible parties to 

ensure a continuous growth in students/ personal development and excellence. 

BAB 1 

PENDAHULUAN 

1.1 Pengenalan 

Kitab al-Quran dan Nabi Muhammad SAW. merupakan dua aset yang tidak dapat 

dipisahkan. Proses penurunan wahyu kepada baginda SAW selaku pemikul amanah 

Allah SWT, penyampai risalah-Nya, penerang segala isi kandungan al-Quran dan 

penyebar syi'arnya. Secara tidak langsung, bacaan ayat-ayat suci al-Quran menjadi 

hobi dan mainan bicara baginda SAW. Justeru itu, bacaan al-Quran telah menjadi 

ikutan dan amalan umat Islam bahkan sebati dalam Sistem Pendidikan Islam di 

Malaysia sejak Islam mula disebarkan di Malaysia (Ahmad Ismawi, 1997). Kaedah 

(bu/atan) di hadapan tenaga pengajar merupakan pendidikan terawal di Malaysia 

(Abdullah, 1995). Berdasarkan kepada Penyata Razak 1956, Penyata Rahman Talib 

1960 dan Akta Pelajaran 1961, subjek Pendidikan Islam diajarkan di semua sekolah 

yang didaftarkan sekurang-kurangnya 15 orang murid Islam. Oleh itu, 

pembelajaran al-Quran tidak terkecuali daripada diajarkan kepada pelajar-pelajar 

sekolah. Ini membuktikan bahawa keprihatinan kerajaan untuk menyepadukan 

Pendidikan al-Quran dalam sistem pendidikan negara. 

Dalam konteks pembelajaran al-Quran, subjek tarannum (lagu) al-Quran 

merupakan satu kemahiran kelunakan suara pada empat tingkatan suara dalam 

mengalunkan ayat-ayat suci al-Quran. Subjek ini diajarkan kepada pelajar-pelajar 

sekolah aliran agama yang dinamakan Kelas Kemahiran al-Quran (KKQ). 

Pelaksanaan Kelas Kemahiran al-Quran diwujudkan pada peringkat sekolah 

menengah. Apa yang membimbangkan kita ialah kemampuan dari sudut 

penguasaan pembacaan al-Quran dalam kalangan pelajar. Berdasarkan kajian 

Mohd. Aderi (2011) terhadap pembacaan al-Quran dalam kalangan pelajar 

menerusi statistik deskriptif, iaitu kekerapan, peratusan, dan min (0.338) 



menunjukkan pencapaian mereka adalah pada tahap sederhana. Dapatan kajian 

beliau juga menunjukkan tahap min amalan pengajaran komponen permulaan 

pengajaran adalah pada min 3.461, penutup pengajaran pada min 3.271 dan alat 

bantuan mengajar pada min 2.709. Justeru, hasil kajian beliau secara 

keseluruhannya meletakkan amalan pengajaran tilawah al-Quran adalah pada 

tahap sederhana. 

Setelah kedatangan Islam dan penurunan al-Quran, umat Islam ketika itu 

disarankan supaya menukar budaya syair dan puisi Arab kepada membudayakan 

bacaan al-Quran dalam kehidupan seharian mereka (Mohd. Ali 1997). Bahkan 

dianjurkan oleh Allah menerusi firmannya dalam surah Muzammil ayat 4 untuk 

membaca al-Quran dengan bacaan yang perlahan mengikut hukum tajwid dan 

kefasihan sebutan bahasa Arab. Ia bertujuan untuk menarik minat masyarakat Arab 

Jahiliyyah ketika itu mengisi keperluan rohani dan sebagai halwa di telinga mereka 

melalui kandungan al-Quran itu sendiri. 

Selepas tahun 1940-an, tarannum /ahjah Arab Mesir mengambil alih takhta 

populariti dalam kaedah alunan irama bacaan al-Quran daripada lahjah Arab Hijazi. 

Tarannum lahjah Arab Mesir, irama dan alunannya dipengaruhi oleh suasana 

lembah sungai Nil yang subur menghijau dengan suhu iklim yang sederhana dan 

nyaman. Irama dan rentaknya juga agak lembut di samping nada suaranya yang 

sederhana. 

AI-Shaykh Taha al-FashnF dari Mesir berpendapat bahawa kebiasaannya 

para qari warga Mesir mengalunkan bacaan al-Quran yang tidak lari daripada asas 

tarannum (lagu) yang empat iaitu Bayatl, Hijazl, Iraq! dan Rasht Lagu selain 

daripada 4 kaedah asas ini adalah merupakan lagu cabang iaitu cawangan lagu

lagu lain seperti husainr; kurdr; soba, ajam, nahawand, nawa asar, dan Jiharkah. 

Sejarah memaparkan tarannum atau muzik adalah merupakan sebahagian daripada 

budaya sesebuah masyarakat setempat yang boleh diguna pakai bagi semua 

pencinta ilmu tarannum (Nik Jaafar 2014). 

Hasil daripada muzik yang terbentuk daripada irama suara, maka diambil 

manfaat oleh ahli-ahli muzik dan penyair dengan mengubah dan dilunakkan 

mengikut selera masing-masing. Oleh itu, lahirlah kepelbagaian bentuk irama 

tarannum dan muzik mengikut budaya sesebuah masyarakat. Namun, masih ada 

dalam kalangan pencinta-pencinta tarannum mengubahsuai lagu supaya lebih 

menarik. 

Bermula dari tahun 1960 Masihi, kerajaan Malaysia telah mempromosikan 

sistem bacaan al-Quran yang baik menerusi majlis tilawah al-Quran peringkat 

kebangsaan dan antarabangsa. Kesannya bukan sahaja sekadar untuk memupuk 

semangat dan menarik minat umat Islam, tetapi sekali gus ianya untuk 

memperkenalkan bagaimana kurikulum bacaan al-Quran yang sebenar iaitu 

mencakupi bidang tarannum. ( Othman Azumi Ahmad 2010) 

Seni jika dirujuk maknanya dari sudut bahasa bererti halus, indah atau 

permai, menyenangkan hati serta kehalusan perasaan manusia. Menurut buku seni 

lagu al-Quran di Malaysia, istilah seni merujuk kepada segala yang halus dan indah. 

Penulisan Muhd Ali bin Abu Bakar ada menyebut bahawa seni itu adalah 

merupakan salah satu bahagian daripada naluri yang lahir dari jiwa atau rohani 

manusia. Tambahnya lagi, manusia dapat menciptakan sesuatu kerana kemahuan, 

dan kemahuan itu timbul kerana adanya daya paduan antara rasa rohaniah 

manusia itu dengan akal fikiran. Ini bertepatan dengan bidang ilmu jiwa yang 

membahagikan rasa dalam dua bahagian, iaitu rasa indera dan rasa rohani. Rasa 

rohani itu pula terkandung di dalamnya beberapa aspek seperti rasa agama, etika, 

estetika, intelek, sosial dan rasa diri sendiri.( Othman Azumi Ahmad 2010) 

Melalui konsep rasa sebagaimana dinukilkan dalam ilmu jiwa di atas, kita 

dapati bahawa jiwa manusia itu sendiri dihiasi dengan unsur seni. Hal ini kerana di 

dalam jiwa, terdapat sifat-sifat atau rasa senang dan terharu terhadap sesuatu 

yang indah. Perkara ini sudah menjadi naluri yang dikurniakan oleh Allah SWT 

kepada manusia (Nik Jaafar 2014). 

Mereka yang tidak tahu menilai seni adalah dari mereka yang tidak berseni. 

Kenyataan ini seiring dan seia dengan kata - kata sakti " Cl!; '--9.,_c � � '--9.,_c � 

"yang bererti mereka yang tahu menilai seni kejadian dirinya maka dengan 

sendirinya mereka akan tahu menilai siapa Dia tuhan penciptanya. Logiknya, jika 

umat Islam tahu menilai bahawa al-Quran itu penuh dengan kepelbagaian seni 

sebagai mukjizat yang teragung, maka tentunya mereka akan berusaha melahirkan 

suara yang berseni untuk ayat suci al-Quran tersebut. 

Suara merupakan salah satu anugerah Allah SWT yang dikurniakan kepada 

manusia sejagat. Kepentingan suara dalam kehidupan manusia seharian 

membolehkan segala aktiviti komunikasi dan muamalat berjalan dengan lancar. 

Seni suara jika diteliti dari sudut hukum asalnya adalah harus. Ini kerana ia adalah 

fitrah manusia yang sukakan keindahan dan hiburan. Keharusan nya akan berubah 

dan bertukar menjadi makruh atau lebih buruk lagi iaitu haram jika didapati ianya 

melanggar batas-batas syarak. 

Para fuqaha' yang terdahulu merumuskan bahawa: 

(Shamsul Ariffin 2014) 

a) Seni muzik dan seni suara adalah sama hukumnya dengan memenuhi

keperluan pancaindera yang lain seperti makanan yang lazat dan

pemandangan yang indah.

b) Islam menetapkan kesederhanaan dalam semua aspek termasuk

menghayati seni muzik dan seni suara.

c) Fuqaha' terdahulu telah membenarkan seni muzik dan seni suara bila ada

tujuan yang sesuai dan munasabah dan menegah nya bila ada unsur luaran

yang tidak berlandaskan Islam.

d) Seni muzik dan suara semuanya tertakluk di bawah kelulusan Ilahi yang

bersifat um um.

Dalam konteks suara dan kepentingannya ke arah amal kebajikan 

khususnya dalam membaca al-Quran, tarannum tidak dapat disangkal lagi 

keharusan nya bahkan Islam amat menggalakkan penganutnya memperdengarkan 

bacaan al-Quran dengan lunak dan indah. Oleh itu, membaca al-Quran diberikan 

